
 Prentsaurrekoa 
 100 urteko futbola Santurtzin 

Spartaren Mendeurrena 
 2021eko ekainaren 25ean 

SPARTAren ehungarren urteurrenaren 
kamisetaren diseinua 

 
En 1921eko apirilean Sparta Klub Kirol Elkartea eratu zen gazte santurtziarrek zenbait kirol-
jardueratan jardun zezaten. Diziplina ugari izan zituen, baina guztietan arrakastatsuena 
futbola izan zen. Gaur egun dugun informazio gehiena Jon Koldo Fernández García de 
Iturrospek (Goian bego) egindako ikerketari esker heldu zaigu, Santurtzi Historian Zehar 
blogean argitaratua bera. Horrelaxe jakin genuen Spartak 3 uniforme izan zituela 1936an, 
Gerra Zibila bitarteko, desagertu zen arte.

Kamiseta 
Esan bezala, Sparta taldeak 3 kamiseta-mota erabili 
zituen: lehenengoa zuri-gorria erdiz erdi, bigarrena marra 
gorri-beltzduna, eta azkena zuria goitik behera. 
Ehungarren urteurrena ospatzeko hasierako kamisetaren 
jatorrizko diseinuaren alde egin dugu: kamiseta zuri-gorria 
erdiz erdi, eta praka eta galtzerdi beltzak.


Salgai daudenen marka guztietatik, Joma aukeratu dugu. 
Marka kontrastatua da, oso erabilia; izan ere, lehen eta 
bigarren mailan ez ezik (Eibar, Getafe, Villareal, 
Leganes…), nazioartean ere (Torino F.C., Swansea City 
AFC, RSC Anderlechet, Moskuko CSKA…) erabiltzen 
dute. Aukeratutako jantzia “City zuri-gorria” da, praka eta 
galtzerdi beltzak dituena.

Ezkutua 
Sparta taldea ordezkatu zuten hainbat ezkuturen irudi historikoak ere baditugu. Hona 
hemen Jonek lortutako zenbait irudi grafiko:


Oraingo honetan jatorrizko diseinuak baztertzea erabaki dugu, anakroniko deritzegulako. 
Taldeari gaur egungo irudia eman nahi diogu, XXI. mendeko irudi modernoa nolabait. 
Horretarako, Europan dauden azken tendentzietan jarri dugu arreta. Gure erreferenteak 
Europako klub handiak eta euren irudiaren azken diseinuak dira. Horien artean Turineko 
Juventus futbol kluba, Liverpoolekoa edo  Milaneko Inter talde ezaguna ditugu. Gaur egun 
Europako futbolaren ikur berriek marken logotipoak erabiltzen dituzte, eta ez garai bateko 
futbol-ezkutuak, askoz ere apalagoak eta kolore bakarrekoak. 

Gure proposamena Charly Urbina diseinatzaile grafikoak egin duen irudi soila eta 
ezaguterraza da, hauxe hain zuzen: Ikur hoplita zirkular bat, erdian kasko espartarra duena 
(gerlari mitikoen elementu ezaguna mundu osoan) eta klubaren izena letra larriz. “A” letraren 
ordez lambda letra ezarri da, espartarrek ezkutuetan eramaten zuten letra bera hain zuzen. 
Juventusek bere ikurrean ez du Turin aipatzen; eta haien bideari jarraituz, geuk ere herriaren 
izena ez agertzea erabaki dugu, eta Sparta Klub izenari baino ez erantzutea. Ezkutua tinta 
bakarrean dago diseinatuta, materialetan errazago uztartzeaz gain, kamiseta egitea 
merkeago ateratzen delako.


Jokalarien kamisetak partidan 
Aukeretako bat zera da, gure taldeek partida ofizialetan kamiseta janztea. Hala ere, 
jokalariek partidan jantziko lituzketen kamisetak ez lirateke saltzen direnak bezalakoak 
izango, haiek omenaldiko partidaren logotipoa izango lukete eta.


Oroimenezko ikurra beltza izango da eta goiko aldeko erdi-aldean ezarriko da, ezkutuaren 
eta kirol-markaren logotipoaren artean, finaletan taldeek eramaten dituzten testuen 
moduan. Hona hemen,  Athletic-ek eta Bartzelonako futbol-klubak janzten dituzten 
kamiseten irudiak, oroimenezko ikur eta guzti. Kamiseta horiek Superkoparen finalaren 
azken edizioan jantzi zituzten, eta gure proposamenaren antzekoak dira.

Atzeko aldea 
K a m i s e t a re n a t z e k o a l d e a n e h u n g a r re n 
urteurrenaren logotipoa ezartzea erabaki dugu. 
Oraingo honetan Milaneko Inter taldearen hurrengo 
denboraldiko kamisetan oinarritu gara. Izan ere, 
Italiako taldeak kolore bakarreko suge baten irudia 
jarri du jokalariaren izenaren eta zenbakiaren 
gainean. Ideia hori gogoan, fenix hegaztia, 
antzinako Greziako izaki mitologikoa, jarriko dugu 
guk, hil eta gero errautsetatik birsortzen zen eta.


Fenix hegaztiaren ikurra analogiatzat hartzen dugu, 
Sparta kluba birsortu egingo baita ehungarren 
urteurrena ospatzeko; eta izenaren jatorria 
antzinako Greziarekin lotuta dagoenez, pentsatu 
dugu fenix hegaztia sinbolo borobila dela 
ekitaldirako.


Ikurrarekin batera ehungarren urteurrenaren datak agertuko dira: 1921-2021. Fenix 
hegaztiaren diseinua ere Charly Urbinak egin du. Klubaren inizialak ikusten dira: SC. 
Diseinuan letra biak ala biak baliatu dira hegaztiaren gorputza irudikatzeko; barruko aldean, 
berriz, ezkutua agertzen da kasko espartarra eta guzti. Hegoen lau bikoteek Santurtziko lau 
klubak irudikatzen dituzte, Spartaren hegaldia berriro suspertuko dituztenak bere 
birsortzean.


Kamisetaren atzeko aldea gorria da guztiz. Hori dela eta, fenix hegaztiaren zein jokalarien 
zenbakia eta izena zuriak dira.      

Atzekaldean taldearen izena agertuko da, alemaniako futbol talderen antzera. A hizkiaren 
ordez lambda hizkia jarri dute, espartarrek armarrietan zeramaten ikurra. 


Babesleak 
Santurtziko Udala babesle nagusia izango denez, kamisetaren aurreko aldeko erdi-aldean STZ letrak 
ikusiko dira. Bestalde, erakunde antolatzailearen logotipoa kamisetaren atzeko aldean 
nabarmenduko da. Zuria izango da, diseinuaren ereduari euste aldera.

Azken emaitza 
Hona hemen kamisetarako proposatu dugun diseinuaren irudi grafikoa. Horrelakoa izango da gutxi 
gorabehera. Eta ondoan diseinu berberak erabiliz egin den kirol-jertsea, partida jokatu baino lehen 
janztekoa bera.

